
Shiv Shankar mujhe dar pe bula le
Karna ye jeevan tere hawale,
Mujhe dar pe tu bula le,
Charanon mein tu bitha le,
Shiv Shankar mujhe dar pe bula le.

Mujhse hui jo hai khata,
Hey Shiv tujhko sab hai pata,
Duniya ki tu jaane hai,
Tujhse to Bhole kuch na chhupa,
Baba, bahe aansuon ki dhaar,
Charan ek baar to dhula le,
Mujhe dar pe tu bula le,
Shiv Shankar mujhe dar pe bula le.

Naina mere sote nahin,
Darsh tere jo hote nahin,
Shiv ka hi main naam bhajoon,
Mujhko milenge Baba kahin,
Darshan ki tere aas mujhe,
Baba, aawaaz to laga le,
Charanon mein tu bitha le,
Shiv Shankar mujhe dar pe bula le.

Ghar chhoda jag chhoda,
Tujhse hi naata joda,
Bhakton ki tu pal mein sune,
Mujhse kyon Baba munh moda,
Baba, meri toote na saanson ki taar,
Darbaar tu bula le,
Charanon mein tu bitha le,
Shiv Shankar mujhe dar pe bula le.

